
   Пурнăç

   Ласса Хĕлипĕ | Сăвă

   Эпĕ çамрăк ача чух

Пурнăç хуйхи пĕлмерĕм.

Мĕн пур-çукран хăранă чух

Урам урлă чупса иртмерĕм.



Ача пурнăç[ĕ] иртсессĕн

Тĕнче халне чухларăм;

Пурĕ хам пуçа килсессĕн

Çуклăх пирки анрарăм.



Вĕсем тухса кайсассăн

Хӳме урлă кăшт пăхрăм;

Ялтан кайрĕç тесессĕн

Урама ирĕккĕнех тухрăм.



Вара пĕр-ик çул иртсен

Пăртак ирĕклĕх пулчĕ,

Тĕрĕслĕх çинчен илтсен

Ултавлăх кая юлчĕ.



Пулнă самана ĕлĕкрех,

Хресчен çынни çывăрнă,

Тухрĕ вăхăта ирĕклĕх,

Çывракан çын вăраннă.



Хресчен пурнăçĕ хĕсĕкрен

Канашлама пухăннă,

Анчах выçăпа йĕнĕрен

Ирĕклĕх шырама тапраннă.



Пире ырлăх памасан

Чăтаймăпăр, тăванăмсем.

Пурнăçа маларах ямасан

Халтан кайăпăр, этемсем.



Дума пире хĕрхенĕ,

Çĕрпе ырăлăх парĕ,

Пирĕн асапа ĕненĕ,

Тăшмана кая хăварĕ.

  